
TINIG NG KULTURA 

ni: ERNEST HANS S. MAIGUE 

 

Sa bawat salitang binibigkas natin,   

Sumasalamin ang ating kasaysayan,   

Mula sa himpapawid, bundok hanggang sa karagatan,   

Wikang Filipino'y nagkakaisa sa bayan. 

 

Mga kwento ni lola sa gabi'y naalala,   

Sa tugtog ng balitaw at kundiman,   

Bawat pantig ay may kahulugan,   

Nagdudulot ng pag-ibig at ligaya. 

 

Sa mga pista at tradisyong Pilipino,   

Kumikinang ang galing ng mga tao,   

Pahiyas, Ati-Atihan at Sinulog ay ating matutunghayan, 

Lahat ay umaawit at sumasayaw sa wikang sariling atin. 

 

Hindi lamang salita ang dala nito,   

Kundi ang puso ng ating kultura,   

Matatag na ugali, na namana sa ilang siglo,   

Wikang Filipino'y tunay na yaman ng bansa. 

Sa makabagong panahon ngayon,   

Dapat nating pahalagahan ang wika natin,   

Ito ay nagbubuklod sa kaunlaran,   

Tayo ay magkaisa at paunlarin ang lipunan. 

 

Kaya't ipagmalaki natin ang ating wika,   

Salamin ito ng mayamang kultura,   

Saan man tayo mapunta,   

Ang pagka Pilipino pa rin nananalay sa ating dugo at nadama. 


